
Tafel van God. – Die Goddelike Gees – 1/7/57 

NO: 6862 Laat julle gelei word na die tafel van God 
waar Hy Self die voeding en verversings uitdeel wat Hy 
vir julle voorberei het. Julle is almal genooi om sy 
gaste te wees en die gasheer wil almal gelukkig maak.  
Hy wil julle iets aanbied wat julle nêrens anders sal kan 
ontvang nie. Hy wil almal versadig met Sy vlees en 
bloed, met Sy Woord van die ewigheid, wat van 
kardinale belang is vir die siel, wat haar met die krag 
en lig voorsien wat net direk deur Hom aangebied kan 
word. Al julle siele is nog swak, julle moet voortdurend 
die voedsel ontvang wat julle krag sal gee vir julle 
taak op aarde, almal van julle is nog geestelik blind 
ook, julle moet lig ontvang sodat julle weer kan sien, 
sodat julle die regte weg kan herken en neem.  
Julle almal is behoeftig en moet kos en drank gegee 
word. Die hemelse Vader besef dit, Hy is bewus van 
julle siele se swaarkry en Sy liefde het dus volhoubare 
voeding en 'n verfrissende drankie voorberei. Daarom 
roep Hy elkeen na sy tafel om te geniet wat Sy Liefde 
inhou vir julle.  
Hy gee Homself aan diegene wat wil maaltyd hou 
saam met Hom, want Hy skenk Sy Woord aan julle. En 
Hy Self is die Woord van die ewigheid. Vandaar Sy 
Woorde “Hy wat My vlees eet en My bloed drink, het 
die ewige lewe”. En Hy het verder gesê : “Kyk, Ek 
staan by die deur en Ek klop. As iemand die deur 
oopmaak, sal Ek ingaan na hom toe en saam met hom 
maaltyd hou, en hy met My”. Hy het Homself na die 
mens gebring, want Hy is die Manna wat gekom het 
vanuit die hemele, waarin mense 'n behae sal hê, 
sodat hulle die ewige lewe kan geniet.  
Maar, Hy Self moet dit aanbied, d.w.s. julle moet in 
direkte kommunikasie met Hom gaan en dit uit Sy 
hand ontvang, dit wat julle die lewe sal gee. Dit is na 
Sy tafel waarheen julle moet kom, julle moet Sy gaste 
wees.  

Moenie dat voedsel julle aangebied word in plekke 
waar Hy Self nie welkom is nie, of waar julle te ver is 
van die Gasheer wat julle na Sy tafel uitgenooi het. 
Mense word oral uitgenooi na die maaltyd, niemand is 
uitgesluit nie en almal kan dit waag om na Sy tafel te 
kom, sonder onderskeid, almal wat dit nodig het, sal 
gevoed en verfris word en almal wat die weg deur die 
aardse lewe gaan, het behoefte daaraan.  
En waarlik, niemand wat die voortdurende uitnodiging 
aanvaar, hoef te sterwe of sal iets kortkom nie. Want 
die Vader stuur voortdurend sy boodskappers in die 
wêreld uit en hulle praat met almal wat hul weg kruis. 
Hulle wys julle op die weg na 'n vriendelike huis, die 
weg om die hart te betree, wat slegs haar deur moet 
open om die Een in te laat Wie heerlike voedsel en ’n 
verfrissend drankie wil uitdeel.  
En hulle mag almal ontvang sonder beperking, want 

net die wil om toe te laat om Sy gas te wees, is genoeg 
vir die Gasheer om spesiale sorg te neem van hom 
deur hom te gee wat sy siel vereis. En eers wanneer 
die siel toegelaat het dat sy gevoed is aan die tafel van 
God, sal sy nie meer tevrede wees met ander voedsel 
nie en weer en weer sal sy terugkeer na Hom en sal 
altyd die brood van die hemel vanuit Sy hand aanvaar. 
Sy sal die Woord van God direk ontvang vanaf die Een 
Wie die Woord van die ewigheid is en Wie Homself 
weggee aan almal wat Hom en Sy Woord begeer. 
Amein. 
 

Mat 26 

26 En terwyl hulle eet, neem JaHWèshua die Brood, en 
nadat Hy gedank het, breek Hy Hom en gee Hom aan 
Sy studente en sê: Neem, eet, Hy is My liggaam. 
[Boekrol van die Opregte 16:11] 
27 Toe neem Hy die Beker, en nadat Hy gedank het, 
gee Hy Haar aan hulle en sê: Drink almal uit Haar. 
28 Want Sy is My Bloed, die Bloed van die Nuwe 
Verbond, wat vir baie uitgestort word tot vergifnis van 
oortredinge.  
 

Openbaring 21 

2 En ek, JeHôWganan, het die Stad van Apartheid, die 
nuwe Jerusalem, sien neerdaal van Elohim uit die 
Hemele, toeberei soos 'n Bruid wat vir Haar Man 
versier is. [Boekrol van Henog 53:6] 
3 En ek het 'n groot Stem uit die Hemele hoor sê: Kyk, 
die Tabernakel van Elohim is by die adamiete, en Hy 
sal by hulle woon, en hulle sal Sy volk wees; en die 
Elohim self sal by hulle wees as hulle Elohim. 

